
Switana swr? Gwbang mansifra fwtaiyw 
je Switana wrwinw sanna lanaini 
mohor, natai Baibela bungw je 

biyw nongubwigou arw bini bitangkifra nwngkou burkainanwi nwngni 
jiukou fwjwbsrangnaini. Be nongou, je nwngnw agwlao Switanni bisoi 

jesegwbang kintadwngmwn, Switana bini krui barasin onagari arw 
jwbwrt swlw salaigra gian gwnang. Biyw safrwmbw mansifwrkou, 
nokorfwrkou, mwndlifwrkou, arw be buhumni gaswibw hadorfwr 

kou gaoni fandwao saglwbnanwi duku daha arw swinang naikou 
barani krui barasin kalam gasenw dong. Kwmsini rajkungurni bisoi 

Baibelao gwmwtao nongou batrafwr hwnai dong arw beao bekoubw 
hwnai dong, je nwng bikou mabrwi derhanw hanai!

Fap a swrjwng jagaijen 
jadwngmwn? 
“Switana jajennainifrai fap kalam dwng”  

(1 Johon 3:8) “Bi gwjam ajonggor jibou, diabol arw Switan 
mungkojagraya” (Nujahojanai 12:9).

Fap kalamnaini sigang Switanni 
munga ma mwn? Biyw boha  
thaywmwn? 

“Swrgwnifrai nwng mabrwi gwglwikw, O Lucifar, fungni bicajla!” 
(Jesaia 14:12). “[Jisua biswrkou bungbai, ‘Ang Switankou 
swrgwnifrai mwflamnai badi gwglwinai nubai’” (Lukas 10:18). 
“Nwngw Iswrni gwtar hajwao dongomwn” (Esekiel 28:14).

Finnai: Switan, jaikou diabolbw bungnai jayw, binw fapkou 
jagaijendwng. Baibela gwia mwnbla gajrini jagaijennai kou jwng 
mitialaba thagoumwn.

Finnai: Switanni munga Lucifar mwn, arw biyw swrgwao thaywmwn. Lucifar  
kou Jesaia 14 ao “Babilni rajajwngbw rujunai jadwng arw Esekiel 28 ao  
“Tyre ni rajkungurjwng rujunai jwdwng.

Lucifara mabadi Swmjidwngmwn? Bikou Baibela mabrwi 
bijirw? 
“Nwngw swrjijadwngmwn” (Esekiel 28:15). “Nwngw gwtarni mohormwn, gianjwng 

bungfobnai arw somaina jwng abungmwn ... Gaswibw dam gwsa ontaifwrjwng nwng kwbja dwngmwn ... 
Je sannao nwngw dajadwng bisomaonw dengkhw damgra nagra arw cifungfra nwngni takwi banai 
jadwngmwn ... Je sannao nwngkou dadwngmwn nwngw gaswi lamayaonw abungmwn, jeblasin 
nwngniao inaikou mwnnakwimwn” (Esekiel 28:12, 13, 15). “Nwng kwbgra obisek kalamjanai kerubmwn ... 
nwngw Iswrni gwtar hajwao dongmwn; nwngw ort jwngnai ontaifwrni 
sayao tabaigramwn” (Esekiel 28:14).

Finnai: Lucifara Iswrjwng swrjijadwngmwn, bijwng lwgwse gubun arfofrabw 
swrjijadwngmwn (Epesusari 3:9). Lucifara sase "kwbtegra” kerubmwn, eba 
arfomwn. Sase keruba Iswrni singhasonni agsiao gosongdwng arw gubung 
sasea agdayao (Gitfor 99:1). Lucifara jwbwr baknai jagra arfomwn 
arw biyw dwidengirimwn. Lucifarni somainaya naikho 
hayamwn. Bini gianna abungmwn. Bini mwdanaia 
gwswao nangnaini swmwnangtaomwn.  
Esekiel 28:13 ni baidibla Lucifarkou 
damnai denaiao gian gwnang 
swrjidwngmwn. Makase Baibelni 
ponditfra fwtaiyw je biyw arfofwrni 
methai kongra hanjafwrni 
dwidengirimwn.

4 Iswrni bereka janw ma swlainaia Lucifarkou dwidenkhw? 
Lucifwra ma fap maodwngmwn? 
"Nwngni somainaini junwi nwngni gwswa duga jabai; nwngw gaoni jwngblaonaini 

lagwi gaono akolkou bigrai hwbai” (Esekiel 28:17) "Ar nwngw gwswao sandwngmwn: ... 'Angw gaoni 
singhasonkou Iswrni hatorkifwrni kruibw jousin kalamgwn; ... 'ar angw gaoarikou gwjousinao tagrani 
soman kalamgwn'” (Jesaia 14:13, 14).

Finnai: Lucifarni gwswao duga, megon gwsa, arw gwjwn gwiyi 
ujikangdwngmwn. Biyw gwkrwinw Iswrni rajthaoniao jirainw 

lubwidwngmwn arw Iswrkou nagarnanwi gaoarikounw kulumjanw 
dabi kalamdwngmwn.

Gwswao Laki: Manw kulumnaia jwbwrt gwnangti? Benw Iswr arw 
Switanni gejerao swlibai tanai daohani aswl sabi. Iswrkoulo kulumnai 
jwngsw subungfra khusi arw furaywi gwjwnaikou mwnw, beni 
takwinw subungfwrkou swrjinai jadwng. Swrgwni arfofwrkoubw 

kulumnw nanga (Nujahojanai 22:8, 9). Iswrkoulo kulumnangou 
kou Switana gaoarikoulo sanbai tananwi gaobw kulumjanw najabai 

tadwngmwn. Rwja rwja bwswrni unao, jebla Switana marugwran 
pwtharao Jisukou anjart kalamdwng, bisomaobw kulumjanw lubwinaia 

Switanni lubwinaimwn arw gubwi anjart kalamnaini jahwnmwn  
(Matai 4:8-11). Da, be jwbnai sanfrao, Iswra gaswibw subungfwrkou Gaoarikou 

kulumnw lingdwng (Nujahojanai 14:6, 7), beni takwi Switana raga jwngbai 
arw subungfwrkou bra braywi gaoarikou kulumhwnw najagwn nongabla sitargwn 

(Nujahojanai 13:15).

Gaswibw mansifra swrkouba kulumw eba mabafwrkou kulumw: gwhw, mansonman, adar, rongjanai, dhwn 
sompoti, baidi baidi. Natai Iswra bungdwng, "Nwngswrw Angkou nagarna gubun Iswrfwrkou dakulum”  
(Ongkarlangnai 20:3). Lucifar badi, swrkou kulumnai bikou jwng saiko nangwn. Jwng jebla Iswrkou nagarna 
swrkoubafwr eba mabafwrkou kulumw, Biyw jwngni saikonaikou adwr 
kalamgwn, natai jwng Iswrni berekaywi sanjagwn  
(Matai 12:30). Iswrkou nagarna mabafwra eba 
swrbafwra jwngni jiuao gibi jaiga mwnwbla, obla jwng 
Switanni lamayao tabaigasenw dong. Jwngni jiuao 
Iswranw gibi nama - eba Switankou sibidwng nama? 
Beyw gwbrap swnglu, nonga hwndw? 

Lucifara swrgwao fap 
kalamnaini unao ma 
jakhw? 

"Ar swrgwao daoha nangnai jabai: Mikael ar bini 
arfofra gitaotao jiboujwng daoha nangnw hombai. 
Ar gitaotao ajanggor jibou ar bini arfofra daoha 
nangbai, antai biswrw derhanw haya kwiswi, ar 
swrgwao biswrnw jaiga hwakwiswi. Obla gedert 
ajonggor jiboua, Switan hwnjanai, songsarkou 
andaihwgra gwjam jiboua firtimiao garon 
horjabai, bini arfofrabw bijwng lwgwse garon 
horjabai” (Nujahojanai 12:7-9).

Switanni gahai maokulifra bohadong? Biyw  
subungfwrkou mabadi sannw? 
"Fwrbua Switanniao swngbai, "Nwngw bobenifrai fwikw?” Switana bungfinbai, "Ang 

firtimini jeraobw giding bainanwi fwibai.” (Job 2:2). "O buhum arw lwitw, nwngswrha bese gitaotao! 
Switana nwngswrniao ongkarbwbai , arw biw rag jwngfrubai; manwna gaoha soma ise loswi hwnnanwi 

biw mitigou” (Nujahojanai 12:12). "Manwna nwngswrni bisaru Switana hogdaonai sinhobadi, 
swrkou orkrepnw mwngwn hwnnanwi naigirbaiyw” (1 Petor 5:8).

Finnai: Fantamni fanse arfofra Lucifarjwng burkaijadwngmwn (Nujahojanai 12:3, 4) arw swrgwao bigraihwgra 
jabai. Sitarnanwi blabw Switana Iswrni singhasonkou inaijwng sena lanw tankhi lanaini takwi, Iswra Lucifar arw bini 
arfofwrkou swrgwnifraii hwkharhorbai, Iswrha saikonw ar gubun raha gwiliamwn (Johon 8:44). Swrgwnifrai hwkhar 
horjananwi, Lucifarkou Switan bungnai jadwng, bini wngtia "bereka,” arw diabol, bini mane "neusijanai mung.” Jai 
arfofra Switan jwng lwgwao dong biswrkou diabol bungnai jadwng.

Finnai: Je fwtainaia guarwi gwsarbai bini berekaywi, Swtanni gahai maokulifra be 
firtimianw, nwrwk nonga. Iswra Adom arw Haoanw be firtimini sayao ektiarkou 

hwdwngmwn (Jagaijennai 1:26). Jebla biswrw fap maobai obla biswrni ektiarkou 
Swtana mwnbai (Romari 6:16), Obla Switana be firtimini sasongiri jabai, eba 

rajkungur jabai (Johon 12:31). Switana mansifwrkou neusiw, jaifra Iswrni 
mohorao dajadwng. Iswrkou biyw twngjwng koha kalamnw haya, binikainw 
biyw be firtimiao thanai Iswrni bicafwrkou koha kalamw. Switanni bitangkhia 
nwngkou songhar kalamnanwi Iswrkou duku hwnai, biyw mugwi jagra arw 
sitargra.

Jebla Iswra Adom arw  
Haoakou swrjidwngmwn, obla  
Biyw biswrkou ma kalamnw 

twnakwimwn? Bini hukumkou maniyabla  
bini fitaia ma jagwn bekou Biyw ma 
bungdwngmwn? 
"Antai gaham ar hamakou sinaihwgra bifangni fitaikou nwngw jahnw 
nanga manwna je dinao nwngw bikou jahgwn bi dinaonw nwngw 
twinangnw gwnang jagwn” (Jagaijennai 2:17).

Haoaya mabrwi Switanjwng swlwi jadwngmwn?  
Switana Haoakou ma nongkai batra bungnaimwn? 
"Fwrbu Iswrjwng dajanai junarfwrni madao jiboua seltaisin. Jiboua hinjaokou hwndwng, 

'Gomama Iswra bungdwng ne, barini bobeba bifangni bitaikou jahnw nanga?"' Obla jiboua hinjaokou 
hwndwng, 'Gomama nwngswrw twinai nonga : Manwna Iswra mitigou, nwngswrw jebla be bitaikou 
jahgwn, oblanw nwngswrni mogona geogwn, ar nwngswrw Iswrni soman gaham ar hamakou sinaigwn.' 
(Jagaijennai 3:1, 4, 5).

Finnai: Mwjang arw gajrini gianni bifangni fitaikou jahnw nanga hwnnanwi biswrkou 
bungnai jakadwngmwn. Bi bifangni fitaikou jahblanw twigwn.

Gwswao Laki: Gwswkang Iswra Adom arw Haoakou Gaoni akaijwng dananwi 
somaina Eden bariao dwndwngmwn jerao biswrw gaswinibw bifangni fitaifwrkou 

jahnanwi rongjananwi thanw haywmwn (Jagaijennai 2:7-9) - mwnselo kou 
engarnanwi. Be Iswrni onsula gwswjwng hwnai tik rwkwmni saikona lanaini biswrnw 
gwhw hwnai. Iswrniao nirbhor kalamnanwi arw bi bada hwnai bifangni fitaikou jahya lasenw thabla, 
biswrw bi gwjwnfuriao oraibw tangnanwi thagoumwn. Biswrw Switanni batrakou saikonanwi 

kwnasongbai, biswrw jiuni fungkha - Iswrnifrai karnw saikobai arw, sorasonsraywi, twinaikou bhugibai.

Finnai: Haoakou swlwinaini takwi Switana jiboukou bahaidwngmwn, je jiboua Iswrjwng swrjijanai junarfwrni 
gejerao boini kruibw giani swlw gwnangsin arw somainasinmwn. Makase ponditfra bungw je gubwitiao jibouha 
gang dongmwn arw biyw birwmwn (Jesaia 14:29; 30:6). Gwswkang, jiboua Iswrjwng cao hwjanaini unaosw 
manbaidwng (Jagaijennai 3:14). Switanni swlwinaifra: (1) nwng twinai nonga, arw (2) bi fitaikou jahbla giani 
jagwn. Switana, swlwinaikou dihungrwdwnmwn (Johon 8:44), biyw switw arw nongkaikou milainanwi Haoakou 
swlwidwngmwn. Je nongkaiao makase switwkou lafaderbla biyw boini kruibw gwhwm gwnang swlwigra jayw. Be 
switw je biswr fap kalamkangnaini unao "gajrikou mitigwn". Onnaijwng Iswra biswrkou gajrini giankou mitihwtoa 
kwimwn, jwrwi gwrbwgaona twinai- heartache, dikharjanai, bhuginai, sanai, arw swinangnai, arw twinai. Switana 
gajrini giankou gwswbwktabnaini kalamdwng, Switana swlwinaini takwi Iswrni dhwrwmia akukou gwrwntiywi 
bekeodwng manwna Switana mitigou je mansifra Iswrni akukou gwrwnti sanbla biswrw onsula Iswrkou engargwn.

Manw ciklabse fitaikou janaia esebang gajri jakhw je Adom 
arw Haoaya Eden barinifrai hwkhar horjabai? 
“Binikai swrbaya maonanggoukou mitinanwibw maoabla, biha fap jayw” (Jakob 4:17). 

“Jaiya fap maow, biyw Iswrni ayen kou sifaiyw, manwna ayen sifainaianw fap” (1 Johon 3:4). “Arw Fwrbu 
Iswra hwnbai, ‘Nai mansia gaham ar hamakou sinaigra jwngni saseni soman jabai; biyw danw gwtangni 
bifangni tingwi gaoni akhai kou fwlaohornw arw bini bitaikou jahwnanwi oraibw gwtangwi thanw 
hagwn.’ ... Biyw mansikou bibaidinw huonhordwng ar gwtangni bifangni lamayao fohora hwnw takwi 
Eden barini sanja tingwi kerubim ar jwrwibw giding nanwi bengtegra kamblaonai gongse toralkou 
dwndwng” (Jagaijennai 3:22, 24).

Switana ma rwkwmni duku hwyw, swlwiyw, gwsw sifaiyw arw 
subungfwrkou fwjwbsrangw bikou Baibela mabrwi fwrmaidwng? 

Finnai: Bada hwnai fitaikou jahnaia fap jadwng manwna be Iswrni 
gwnangtifwrni gejerao mwnse gwnangti janaikou engarnai jadwng. Be 
Iswrni Ayen arw Bini ektiarni jenga talla tullaywi bereka jadwng. Iswrni 
hukumkou maniyini junwi, Adom arw Haoaya Switanni un un thangnw 
saikobai arw, beni jahwnao, gaoswr arw Iswrni gejerao juda kalamnaikou 
labwbai (Jesaia 59:2). Switana mijingtidwngmwn je fap kalamkangnaini 
unao sanwibw jiuni bifangni fitaikou jahgwn hwnnanwi, jahate biswrw 
twirwngyi fapifwr jananwi thanai, natai be jataikou hwftanw takwi 
biswrkou Eden barinifrai hwkhar horbai.

Finnai: Baibela fwrmaiyw je Switana 
gaswibw swlwinaini arw fwjwbsrangnaini 
kamanifwrkou gwrbwao dwnkwma nanwi 
mitislaba jase maow. Switanni tandwifra 
dhwrwmia mansifwr badibw dintiflayw. 
Arw Switana sanse jwngblaonai arfobadi 
jananwi gwhw jwng lwgwse nokrangnifrai 
ort kwklwinaini swmwnangtao kamanikou 
maogwn. Biyw Jisunibw mohor lagwn. Natai 
nwngtangkou samwl kalamnai jakabai, 
binikainw nwngtanga gwglwinw nanga. 
Jebla Jisua fwigwn obla gaswibw megona 
Bikou nugwn (Nujahwjanai 1:7). Biyw 
jwmwini sayao thagwn arw firtimiao agan 
hwnai nonga (1 Tesalonikiari 4:17).

BAIBELA BUNGDWNG SWITANA ...
Togaiyw/Nasoiyw  
Nujahojanai 12:9,13

Baibelni bungnaikou bungfinnw/gwrwnti 
bungfinnw Matai 4:5, 6

Nongkaiywi daihwyw/butarw 
Nujahojanai 12:10; Johon 8:44

Fandwao kwklwiyw/orkrepbw  
2 Timoti 2:26; 1 Petor 5:8

Iswrni ficafwrni jenga daoha 
nangw Nujahojanai 12:17

Khakrobw/Suturni akaiao homjahwyw  
Lukas 13:16; Johon 13:2, 21

Jwbtesaliao dwnnw  
Nujahojanai 2:10

Layw/henta hwyw  
Lukas 22:3-5; 1 Tesolonikiari 2:18

Gwmwtao kamani maow/swlwiw  
Nujahojanai 16:13,14; Johon 8:44

Jwngblaonai arfobadi nujayw  
2 Korintiari 11:13-15

Rogfwrkou labwyw/Dukuhwyw  
Job 2:7

Gwrbwao Switan thananwi pastorfwrni 
mohor layw 2 Korintiari 11:13-15

Neusijanai mung  
“Diabol” ni wngtia “Neusijanai 
mung”

Nokrangnifrai ort linghorw  
Nujahojanai 13:13

Switanni anjartfra arw daohani swlwfra besegrap 
gwhwm kwklwinw hagou? 
Switana fantamni fanse arfofwrkou burkainanwi fwtaihwdwng  

(Nujahojanai 12:3-9); Adom arw Haoaya togai jadwng (Jagaijennai 3); Nuhuni amwlao 
dain (8) mansifwrkou nagarnanwi gaswibw mulugni mansifra Switanni un un thangdwng 
(1 Petor 3:20). Iselo Jisukou fwtaigrafwrkou nagarnanwi gaswibw mulugni mansifra 
Switanni un un tangasenw dong (Nujahojanai 13:3). Gwbang subungfra bini swlwinaini 
takwi oraini lagwi gwmagwn (Matai 7:14; 22:14).

Switana mabla arw boha gaoni sajakou mwngwn? 
“Jwrwi garua hagrafwrkou butumnanwi orao saogwn, bebadinw jwbnaini bwtwrao 
jagwn. Mansini bica hoaya gaoni raijwnifrai arfofwrkou twnhornanwi fap ao 
dwidenlangnai safrwmkoubw arw jaifra inai habafwr maow, biswrkou gwmwrwngyi orao 

garsongwn, arw beao biswrha gapkraonai arw hatai orkrenai jagwn” (Matai 13:40-42). “Arw jerao junar 
arw nongkai nabiya garswmjadwng, be jwngnai or arw gondokni lwitwao swlwigra Switana garson 
jagwn; biyao biswrw onjima gwiwi jase hor-san swinangwn” (Nujahojanai 20:10). “Arw biyw gaoni 
aksiting thanaifwrkou hwngwn, ‘nwngswrw, O Iswrjwng sao hwjanaifwr, Angnifrai gwjang ja ! 
Switan arw bini arfofwrni lagwi tamtim kalamnai gwmwrwngwi orao thang !”  
(Matai 25:41). “Nwngni wdhwrwm maonaiya bangrai janaijwng arw nwngni befar kalamnaiyao 
inaia hapjennaijwng nwngni gwtar jaigafra kalai jabai; binikainw Angw nwngni sigangao or 
suhkangbai, bijwng nwngw kamjabai, arw Angw boibw nwngkou naigrafwrni sigangao nwngni 
hatoflakou hayao garnanwi dwngdwng ... nwngw gitao taowi fwjwb jabai, arw nwngw jeblaibw 
jakangfinbaonai nonga” (Esekiel 28:18, 19).

Finnai: Switanni derhanaia fwtaijataoyi swmwnangtao. Biyw fantamni fanse Iswrni arfofwrkou burkainw hadwng. 
Nuhuni amwlao, dain mansifwrkou nagarnanwi firtimini gaswikoubw burkaijwbdwngmwn. Jisuni kebnwi fwifinaini 
sigang, Switana Jisuni mohor lananwi arfobadi jwngblaogwn. Bini swlwinaini gwhwa esegrap gedert jagwn je jwng 
rwikha mwnnangoubla bikou nainwbw thangnw nanga (Matai 24:23-26). Switanni batrakou kwnasongabla, Jisua 
nwngkou bini burkainainifrai rwikha kalamgwn (Johon 10:29). (Jisuni kebnwi fwifinnaini bisoikou barasin mitibaonaini 
takwi, Study Guide 8. Kou naidw)

Finnai: Songsarni jwbtha somao be firtimiaonw fapkou fwjwbsrangra 
orao garsonnai jagwn. Iswra diabol Switankou bini fap maonaini takwi, 
gubunfwrkou fap maonw burkainaini takwi, arw jai mansifwrkou Iswra 
onnw biswrkou duku hwnaini arw fwjwbsrangnaini takwi saja hwgwn.
Gwswao lakhi: Jebla Switana nwrwkni orao garson jagwn, obla Iswra 
mabadi sohainw hayi mwngwn bekou bekeonw hataogou nonga, manwna 
bibw Iswrjwng swrjijanaimwn. Jaifra nwrwkao garson jabai biswrni takwilo 
besegrap sanai jagwn be nonga, Jaia biswrkou tangna thanaini lagwi 
onnaijwng swrjidwngmwn, Bibw osegrapnw duhu mwngwn. (Nwrwkni 
bisoi bangsin mitinaini takwi, Study Guide 11. Kou naidw)

Songsarni jwbtha somao, Switana 
orni bilwmayao garson jagwn, 
beyao biyw kamnanwi hatofla 

jagwn arw oraini takwi jwbgwn.

13 Fapni gilu balu  
jengnakou jwbthayao 
mabrwi mimangsa 

kalamnai jagwn? Fap-a arwbao 
ujikangfingwn nama? 
“Manwna Sastorao lirnai dong: “Fwrbua hwndwng, 
nongtargouwi angw gwtang Iswr, safrwmbw Angni 
siganggao hantu koraigwn, arw Angkou Iswr hwnnanwi 
safrwmbw siman lagwn” (Romari 14:11;  
Filifiari 2:10, 11; Jesaia 45:23 fwrkoubw naidw). 
“Konnwi nidan fwibaonai nonga” (Nahum1:9).

Jwbthayao swr gaswibw  
mulugnifrai, furaywi fapkou  
tarwinw fwjwbsrangwn? 

“Switanni habafwrkou songhar kalamnw takwinw Iswrni Bica 
houaya nujafwidwng” (1 Johon 3:8). “Bijwng bica mungkojanaifra 
thwi arw mwdwmni mansikai Jisua gaobw biswr badinw mansi 
mohorwi sarijabai. Bini tahngkia, fwtainaini bwlw jainiao dong, be 
“Switankou gaoni twinaijwng fejenw” (Ebraiari 2:14).

Finnai: Mwnnwi jataifwrni gejerjwng fapni jengnaya mimangsa kalam jagwn:

Gibiao, Swrgw arw firtimini gaswibw gwtangfra, Switan arw bini diabolfrabw, gaoni udangsri  
gwswjwng saikonanwi Iswrni sigangao hantu korainanwi talla tullaywi gaswinibw sigangao siman lagwn je Iswranw 
Switw, tik arw dhwrwmia. Gaswibw swnglufwrni finnaifra tabaonai nonglia. Gaswibw fapifra manina lagwn je 

biswrw gaonw Iswrni onnai arw basaijanaikou engar nanwi gwmabai. Biswrw gaswibw siman lajwbgwn je 
oraisomni lagwi biswrw twinangwn.

Nwitiao, Jaifra fap kalamnw saikobai biswr gaswikou oraisomni lagwi fwjwbsrangnaini gejerjwng fapma nokrang 
arw firtiminifrai kwmwrjagwn: Switan, diabolfwr, arw gaswibw fapi mansifrabw  

kwmwrjagwn. Iswrni Raoa be aidayao rwkha rwkhatar je Iswrni 
swrjinai arw Bini bicafwrkou koha kalamnw fap –a arbao 
ujikangfinbaonai nonglia.

14

Finnai: Gaoni jiu, twinai, arw tangkangfinnaini gejerjwng, Jisua fapkou tarwinw 
kwmwrjwbai.



10

15

16

Iswra  
nonggubwigouwi 
subungfwrni lagwi 
mabadi mwnw? 

“Afaya gaonw nwngswrkou onw” (Johon 16:27; 
Johon 3:16, 17:22, 23 fwrkou naidw).

Jesegrap Iswr Afaya onnw  
osegrapnw Jisuabw nwngkou onnw 
be gaham radabkou nwngtanga 
gwswao mwndangnw hayw na? 

Finnai: Jesegrap Iswr Afaya onnw osegrap Jisuabw subungfwrkou onnw. Jisuni jiuni gahai tangkianw jadwng Bini 
Bifani akukou dintinw jen subungfra mitinw hanai je tarwinw Afaya besegrapsin onsula, dunghao, arw jwtwn lagra 
(Johon 5:19).

Switana Afa Iswrni akukou nongkaiywi fwrmaiyw
Switana Iswrkou mwndang rwngyi, gwjanao alada tagra,embra bra adai kalamgra, gwra, arw Bini sakatiao 
thangjayini nongkai fwrmaiyw. Switana gaoni gajri kamanifwrkou arw gilu balu kwifwtfwrkou jahwnanwi ” Iswrni 
kamani” hwnnanwi fwrmaiyw. Jisua be badi neusinaifwrkou Gaoni Bifani mungnifrai hugarnw fwidwng arw bicani 
takwi bimani onnaini kruibw swrgwni Bifani onnaia barasin kou rwkhaywi dintinw fwidwng (Jesaia 49:15). Jisuni 
gubwi mwjangmwnsinai santhoua Iswrni sohainai, gurwi aku, arw gwbang onnai.

Iswr Afaya nebai thanw halia
Khusi janaini takwi nwngkou swrjinaini gubwi tankianw, jwngni swrgwni Afaya nwngni takwi jwbwrt mwjang 
no tam tim kalambai. Be firtimiao nwngni jousin jiuni simang nunaini krui sansonw hayi jousin jiuni simang 
jafunghwnai kou jwngnw hwnw nebai thadwng! Biyw nwngkou najaonw nebai thadwng. Fwi jwng Iswrni raokou 
gubunfwrnw hwdwni! Arw tam tim jadwni, manwna da bi soma gwbao gwilia!

Nwngni Finnai:    

1.	 Je fitaikou Adom arw Haoaya jahdwngmwn bi apel fitaimwn nama? 
Finnai: Jwng mitia. Baibela bunga.

2.	 Diabol-a gwja gabni, kaose mansi arw kaose junar gonggwnang arw lanjai gwnang 
hwnnaia bohanifrai ujikangdwng? 
Finnai: Gwdwni mwdai kulumgra solo battanifrai fwidwng manwna be nongkai fwtainaikou Switana 
mwjang mwnw. Switana mitigou je giani sannw gwrwng jukti kalamgra mansifra gilu balu geder nainw gajri 
rakhosfwrkou solo batta hwnnanwi fwtaia arw bini kainw Switananw gwia hwnnanwi fwtainaiao biswrkou 
dwidenlangwn. Jaifra Switananw gwia hwnnanwi sannw biswrw gwrlwiywinw bini fandwao gwglwiw.

3.	 Iswra Adom arw Haoakou bungdwngmwn, “Je dinao nwngw bikou jahgwn, bi 
dinaonw nwngw twinangnw gwnang jagwn” (Jagaijennai 2:17). Bi dinao biswrw 
manw twiakwiswi? 
Finnai: Swdwbtini wngti baidibla danslainai swdwb Jagaijennai 2:17 ni “twinai” a twilangnaiao twigwn,” be 
batrakou gwbang Baibelfwrni bilaini sima rugungao hwnai jadwng. Beni wngtia Adom arw Haoa-a bi fitaikou 
jahbla bi dinaonw twijengwn. Fap kalamnaini sigang, biswr sanwibw twilangnaiao gwiamwn, fap kalamgra soro 
gwiamwn. Be fap gwiyini sorokou bi jiuni bifangni fitaikou jahbla jugami kalam jagoumwn. Je somao biswrw fap 
kalamdwng, biswrni soro a twilangnaini soroao swlaidwng, fap kalamnaini sorofwr. Be badinw jagwn hwnnanwi 
Iswra biswrkou bungkadwngmwn. Biswrkou jiuni bifangnifrai gwjanao dwnnai jadwngmwn, fap maonaini takwi 
seonai arw jamlangnaiao – dwiden langnanwi jwbthayao twinaia horkabwi jagwn. Gwtwisalia biswrni takwi 
rwkha kalamjabai. Fwrbua be aidakou unao arbao jor hwnanwi bungbaodwng, “Nwngkou hanifrai lanai jadwng, 
nwngw hadrianwka; nwngw hadrijwngnw lwgw jafinnw nanggwn” (Jagaijennai 3:19).

4.	 Natai Lucifarkou Binw swrjidwngbla, Iswranw fapni dai nonga na? 
Finnai: Mablababw nonga. Iswra lucifarkou abung arw fap gwiyi swrjidwngmwn. Lucifara gaoarikounw 
Switan kalamna labai. Iswrni raijwao saikonaini udangsria gubwi bwswn kanti. Iswra mitigoumwn Lucifara fap 
kalamgwn hwnnanwi, jebla bikou swrjidwngmwn. Bi somao Iswra Lucifarkou swrjiamwnbla, Biyw Gaoni onnaini 
akukounw engarnai jagoumwn; be, saikonaini udangsri.

Saikonaini Udangsria Iswrni Lama
Lucifara ma kalamgwnkou furaywi mitikaywmwnblabw, Iswra Lucifarkou swrjidwng. Iswra Adom arw Haoa –  
arw nwngkoubw bibadinw kalamdwng! Nwng jwnwm janaini sigangnw Iswra mitikayw je nwngw ma 
badi jiu kungwn, natai oblabw, biyw nwngni jiu kungnaikou gonaiw jen nwng Iswrkou nongabla Switankou 
saikonw hanai badi. Iswra gwrwnti sanjablabw arw nongkaiywi dai hwjablabw swinw raji jayw jen bi somni 
gejerao gaswibw mansia swrkou udangwi saikonanwi lanw hanai badi; Iswrkou saikona lanai na Switankou 
saikona lanai.

Nwngni Swnglufwrni Finnaifwr

Gaswinwbw Furaywi Udangsrikou Hwnwtakwi Onsula Iswrlo Janw Hatao  
Kwifwtkou Lagwn
Be baknai janaini arw gwnangtar bantani udangsria dhwrwm gwnang, gwjwng gun gwnang, arw onsula 
Iswrnifrailo fwiw. Be badi Swrjigiri, Fwrbu, arw Lwgwkou sibinw besegrapsim man gwnang arw khusini 
batra!

Iswrkou Sibinw Saikodw
Fapni jengnaya gwkrwinw jwbsigwn. Jagaijennaiao, gaswibw “jwbwrt mwjangmwn” (Jagaijennai 1:31). 
Da “gaswibw songsara Switanjwng, sason kalamjadwng” (1 Johon 5:19) Gaswiaobw mansifra Iswrkou 
nongabla Switankou sibinw saikogasenw dong. Onnanwi Iswr hwnai saikonaini udangsrikou bahaidw arw 
Iswrkou sibinw saikodw!

5.	 Fapni jengakou tabwinw fwjwbnaini takwi jebla Lucifara fap kalamdwng oblanw 
Iswra manw bikou fwjwbsrangakwi? 
Finnai: Manwna Fap a bisomao Iswrjwng swrjijanaifwrni takwi abungwi gwdanmwn arw thagrafra bikou 
mititaramwn. Arw janw hagou gibiao Lucifarabw fapni swmwndwi mitijwbakwimwn. Lucifara gwjwng melem 
gwnang, jwbwrwi sonman gwnang arfofwrni dwidengirimwn. Janw hagou Lucifarni najanaia swrgwni arw 
arfofwrni takwi gwtouwi sandwngmwn. Bini radab a bebadi janw hagoumwn: “Swrgwa mwjang, natai bekou 
arfofra majangsin kalamnw habaogwn. Iswr Afani ektiara badailainw hayini bara, befwrw dwidengirifwrkou 
nonggubwi jiuni lagwi kana kalamw. Iswra angni poramorso hwnaikou mitigou je befwr switw, natai Biyw 
ginai mwndwng. Jwng jwngni dwidegirikou gonainw nanga, jaia jwngni gejerao gwia, jwngni khusikou 
kwifwtao kwklwihwnw swrgwao jaiga hwnw nanga. Jwng kouseti jablanw Iswra kwnasong nangwn. Jwng fao 
dintitarnangou. Nongabla, je swrkara jwngkou gonaia, biyw jwngkou jwbsrang hwgwn.”

Fantamni fanse arfofra Lucifarjwng kouse jabai (Nujahojanai 12:3, 4)
Lucifarni juktini batrakou gwbang arfofra fwtainanwi gonaidwngmwn, arw fantamni fanse arfofra bini 
swmaosarnaiao bahagw ladwngmwn. Iswra Lucifarkou bisomaonw tabwi fwjwbsrangw mwnbla, makase 
arfofra jaifra Iswrni akukou mwjangwi mitiyakwimwn, biswrw Iswrni hukumfwrkou onnaijwng nonga natai 
ginaijwng manijengoumwn, bungoumwn, “Lucifaranw tikmwn nama? Jwng da mablababw mitinai nonglia. 
Sabodan thadw. Nwngw judi Iswrkou arw Bini swrkarni bisoikou swngwbla, Biyw nwngkou sitarnwbw 
hagou.” Lucifarkou tabwinw fwjwbsrangbla Iswrjwng swrjijanaifwrni melemao jebw mimangsa janai Nonga.

Iswra Lubwiyw onnai jwnglo, gao harsingwi gwsw jananwi kamanikou maonai
Iswra kamanikou khusijwng, gubwi onnaijwng gwsw janan maojanw lubwiyw. Biyw mitigou je ginaijwng 
eba mobebafwr jahwnni takwi hukumfwrkou manibla fap ao dwiden langw.

Iswra Switannw bini juktifwrkou rwkhaywi dintinw som hwdwng
Switana dabi kalamw je biha gaswibw mulugni takwi mwjangsin bitangkhi dong. Iswra binw gaoni 
bitangkhini juktifwrkou rwkhaywi dintinw som hwdwng. Jeblasim gaswibw mulugni safrwmbw mansifra 
Iswrni switwkou tik hwnnanwi mitinainonga arw Switanni swrkara gajri, mugwijatao, onnai gwiyi, swlwigra 
arw fwjwbsrangra, oblasw Iswra fapkou bwkargwn.

Nwngni Swnglufwrni Finnaifwr

Nokrangni gaswibw mulugfra be songsarkou  
naigasenw dong
Baibela bungw, “Manwna jwngw swngsar, arfofwr arw mansifwrjwng naijagra jabai”  
(1 Korintiari 4:9). Jisu arw Switanni gejerao geder daoha janaiao jwngni bahagw  
gelenaikou gaswibw muluga naigasenw dong. Jwrwi be daohaya jwbgwn, obla safrwmbw jiu gwnangfra 
mwnnwibw raijwfwrni bisoi furaywi mitisarjwbgwn arw Jisu nongabla Switankou saikona lagwn. Jaifra 
Switanjwng lwgw janw saikobai biswrw gaswibw mulugni rwikhatini lagwi oraini lagwi fwjwbsrang jagwn, arw 
Iswrni bicafra jwbthayao orainisom rwikhati gwnang gwjwnpurini noao ronjananwi jiu kungbai thagwn. 

Beyao Nwngtangni Bibungti Eba Swnglupwrkwo lirnanwi Swngdw

2

1.	 Swrnifrai fap a ujikangdwngmwn? (1)
	�Mikael
	�Lucifar
	�Gabriel

2.	 Jebla biyw gibiao fap kalamdwngmwn 
obla Lucifara boha thaywmwn? (1)

	�Be firtimiao
	�Swrgwao
	�Sahani hatorkiao

3.	 Lucifarni be bekeonai aidafwrkou anjart 
kalamna naidw: (6)

	�Swrjijanai arfo
	�Gian jwng bungfobnai
	�Swrgwni gufur goraini sayao gakwnaimwn
	�Bini lamafra abungmwn
	�Swrgwni dorkongkou negra
	�Damnai denaiao aka faka
	�Somainayao abung
	�Kwbtegra kerub

4.	 Iswrni jenga Lucifarni daohani 
switwfwrkou dagw hwdw: (5)

	�Swrgwnifrai biyw hwkhar jadwng.
	�Gwsw fafinnanwi biyw swrgwao thafindwng.
	�Rajthaonini singao biyw thakwmadwngmwn.
	�Bini munga Switan jabai.
	�Biyw boinikrui gibi fapi jabai.
	�Bini hwkhar janaikou Jisua nudwng.
	�Fantamni fanse arfofra bijwng gwglwifadwng.

5.	 Lucifarnw ma nangou jadwngmwn? (6)
	�Kulumjanw lubwidwng
	�Iswrkou baherao kalamna Bini jaigakou lanw 
lubwidwng
	�Dabsenifrai gubun dabsesim dularai mulugni 
sayao birlangnw lubwidwng

6.	 Diabol, Switanni switw aidafwrkou bijirna 
naidw: (4)

	�Biyw gwja gonggwnang arw junarni 
asigurgwnang.
	�Bini noa nwrwkao.
	�Biyw subungfwrkou onnw.
	�Biyw swrgwni arfobadi nujanw hayw.
	�Biyw gwmwtao kamanifwrkou maonw hayw.
	�Biyw swlwigra arw butargra.
	�Biyw nokrangnifrai gahaiyao ort linghornw hayw.
	�Gwbangsin mansifra Switanni unao thangna 
gwmagwn.

7.	 Gahaiao hwnai mobe aidafra Adom arw 
Haoa fap ao gwglwinaini switw? (3)

	�Switana arfoni nongkai mohor ladwngmwn.
	�Swtana Iswrkou swlwigra hwnnanwi bungdwng.
	�Jwng mitigou Switana biswrnw apel fitafwrkou 
hwdwngmwn.
	�Gibiao Switana Adomniao fwigrwdwngmwn.
	�Switana mijingtidwngmwn je biswrw twirwngyi 
fapi jana thanai.
	�Biswrkou anjart lanaiao, biyw swlwinaio switwkou 
milaidwngmwn.

8.	 Switanni jwbtha sajani swmwndwi ma 
switw dong? (4)

	�Biyw orao garson jagwn.
	�Bini arfofra kargonw hagwn.
	�Ora swrgwao jwnggwn.
	�Switan arw bini arfofra maninanwi lagwn je 
biswrw gwrwntimwn.
	�Fapifra orni bilwmayao garjagwn.
	�Iswrni niaikou siman lagwn. 

9.	 Jebla Lucifara fap maodwngmwn oblanw 
Iswra bikou manw sitarakwi? (4)

	�Arfofra janw hagou bujinw hanai Nonga.
	�Makasefra Iswrkou gigoumwn.

Fwrmaiti bilaikwo phwjwbnaini sigang onnanwi be aidakwo phoraiyw. Gaswibw pinnaifwrkow porainai guidao 
mwnnw hagwn. Thar pinnaikwo dagi hwdw. (1) ao tanai anjimapwra thar pinnaipwrni onjimakwo dinthiyw.

Formkwo abung kalamnw takai onnanwi “Adobe Reader” bahaiyo.

15 Unni bilaiao tabai tadw

Gubwirao Bilai

https://get.adobe.com/reader/

	�Iswrni takwi Lucifara baradrai bwlwgwramwn.
	�Mwjang arfofra bikou thanghwnai Nonga.
	�Lucifarni bitangkhikou rwkhaywi dintihwnw som 
nangoumwn.
	�Iswrni bitangkhikou nujahwnw som nangoumwn.

10.	 Iswrni raijwkou jwbthayao ma mwnsea 
nujahwgwn? (1)

	�Iswra makase gwmwtao kamanifwrkou maogwn.
	�Iswrni onnai arw niaikou gaswibw jiugwnangfra 
hantu korainanwi siman lanangwn.
	�Swrgwni gaswibw arfofra gaswibw mansifwrkou 
Iswrkounw sibinw twngwn.

11.	 Fapni swmwndwi mobe tar batrafra  
switw? (5)

	�Jisua fapkou fwjwbsrangnaini takwi rwkha 
kalamkabai.
	�Fap a Iswrni ayenkou sifainai jayw.
	�Fap a jwngkou Iswrnifrai juda kalamw.

	�Fapkou derhanw gwrlwi.
	�Switana swlwinaini fapkou dihundwng.
	�Kebse fwjwbsrangjananwi, fap a arwbao 
ujikangfinnai nonglia.

12.	 Gahaiao hwnai mobe aidafra switw? (5)
	�Switana gaoni akufwrkou Iswrni akufwr kalamw.
	�Jwngni bima bifafwrni kruibw Iswra jwngkou 
onsinw.
	�“Iswrni kamanifra” Switanni kamanifwr bungjayw.
	�Jisuni jiua Iswrni akufwrkou nujahwyw.
	�Iswr Afaya koradrai.
	�Gwbangsin mansifra Iswrkou gwrwnti bujiyw.

13.	 Ang bekou mitina mwjang mwndwng 
je Afaya jesegrap onnw, bi osegrapnw 
Jisuabw onnw.

	�Nongou.	   �Nonga.

Arw gaswibw swnglupwrni pinnaikwo hwnw ti kalam!

